
Ευχή κατά τη θεμελίωση  

νέας οικοδομής 

 

Εὐχὴ ἐπὶ θεμελιώσει οἰκοδομῆς 

Δέσποτα Κύριε Ἰησοῦ Χριστὲ ὁ Θεὸς ἡμῶν, ὁ ἐκ τοῦ 

μηδενὸς σοφῶς δημιουργήσας καὶ παναγάθως συντηρῶν 

τὰ σύμπαντα, ὁ θεμελιώσας τὴν γῆν ἐπὶ τῶν ὑδάτων καὶ 

ὀροφώσας παγκάλλως τοὺς οὐρανοὺς καὶ στήσας ὄρη 

ἀσάλευτα, ὁ ἐργαζόμενος ἕως ἄρτι ὡς καὶ ὁ Πατήρ σου ἀεὶ 

ἐργάζεται, σοῦ δεόμεθα καὶ σὲ παρακαλοῦμεν, εὐλόγησον 

τῇ παντουργικῇ σου δεξιᾷ καὶ τὴν ἐνταῦθα θεμελιουμένην 

οἰκοδομὴν τῶν δούλων σου, ἵνα ἀνεμποδίστως μὲν καὶ ἐν 

καιρῷ εὐθέτῳ περατωθῇ ἡ ἀνοικοδόμησις, γένηται δὲ ἡ 

χρῆσις ταύτης ἀφορμὴ δοξολογίας τοῦ παναγίου σου 

Ὀνόματος, ἡμᾶς δὲ πάντας ἄνω ἔχοντας τὸν νοῦν καὶ τὰς 

καρδίας καταξίωσον γενέσθαι κληρονόμους τῆς 

ἀσαλεύτου καὶ ἐπουρανίου σου Βασιλείας, πρεσβείαις τῆς 

Κυρίας καὶ Δεσποίνης ἡμῶν Θεοτόκου τῆς 

Χρυσοπολιτίσσης καὶ πάντων σου τῶν Ἁγίων. Ὅτι σὺ ὁ 

εὐλογῶν καὶ συντηρῶν καὶ διαφυλάσσων τὰ σύμπαντα, 

Χριστὲ ὁ Θεὸς ἡμῶν, καὶ σοὶ πρέπει πᾶσα δόξα τιμὴ καὶ 

προσκύνησις ἅμα τῷ ἀνάρχῳ σου Πατρὶ καὶ τῷ Παναγίῳ 

σου Πνεύματι εἰς τοὺς αἰῶνας τῶν αἰώνων. Ἀμήν 

 


